
Sýslumaðurin 
og borgarstjórin 
mugu í rættin

Nú hægsti rættur hevur víst frá sær stríðið um 
uttangarðsútskiftingina í Froðba, kann ósemjan bara 
loysast í rættinum, um partarnir ikki binda frið

Randi Jacobsen

Tað gongur striltið at loysa 
áralanga stríðið um uttan­
garðsútskiftingina í Froðba.

1. september 1009 gjørdi 
yvirútskiftingarnevndin úr­
skurð um, hvar markið skuldi 
vera, men tann úrskutðin 
kærdi annar parturin.

Tað leikaði so hart á, at tá 
ið fólk frá Umhvørvisstovuni 
skuldu fara suður at seta 
markið, vórðu tey við boðum 
um at setast aftur.

Og tá so marknapelarnir 
vórðu fluttir, meldaði um­
hvørvisstovan málið til løg­
regluna sum herverk.

Men tað var ikki so ein­
falt, tí ó øðrum partinum var 
Kristin Michelsen, borgar­
stjóri á Tvøroyri, nú løgtings­

limur og í hinum partinum 
Jaspur Vang, sýslumaður.

Og av tí at Jaspur Vang er 
partur av politinum, metti 

politiið seg ógegnugt at við­
gera málið.

Herverkið er ikki liðugt 
kanna, men hægsti rættur 
avgjørdi á fundi í seinasttu 
viku at vísa málið frá sær. 

Orsøkin til hetta er, at 
hagastýrini fyri tveir hagar, 
sum vórðu umskipaðir undir 
útskiftingini, ikki høvdu 
rætt til at leggja málið fyri 
hægstarætt. Hetta skuldi í 
staðin hava verið gjørt av 
eigarunum í haganum.

Umhvørvisstovan vónar, 
at drúgva stríðsmálið nú er 
endað, og at øll lógliga sett 
marknamerki framyvir verða 
vird.

Randi Jacobsen

Tað gongur væl hjá Altjóða 
Skrivstovuni at fáa føroy­
ingar at fara í lond uttan fyri 
Norðurlond at lesa.

Eftir átta árum er talið 
meira enn trífaldað.

Nógv tey flestu, sum fara 

at lesa í londum uttan fyri 
Norðurlond, fara til Stóra­
bretlands, og tað talið veksur 
støðugt.

Nýggjasta uppgerðin hjá 
Studna vísir, at í Stórabret­
landi lesa samanlagt 146 fólk, 
harav 84 í Englandi, 58 í Skot­
landi og fýra í Wales.

Fyri føroyingar er USA 
eisini eitt áhugavert land at 
útbugva seg í.

Har lesa nú 25 føroyingar, 
og tað eru átta fleiri nn í vár.

Eott annað land, har fleiri 
føroyingar lesa, er Polland.

Í november 2006 varð 
fyrsti føroyingurin skrásettur 

at lesa í Pollandi. Síðan er 
hetta tal vaksið støðugt, og 
nú lesa 22 føroyingar í Pol­
landi. Flestu teirra lesa til 
lækna.

Í november 2003 lósu 71 
føroyingar í londum uttan 
fyri Norðurlond. Nú er hetta 
tal komi upp á 222.

Fleiri læknar á veg
Ikki færri enn 22 fólk lesa til lækna í Pollandi

Mánadagin var freistin 
úti at søkja um loyvi at 
selja fýrverk, og politist­
urin Herbert í Lon, sum 
umsitur umsóknirnar 
metir, at færri umsóknir 
eru komnar inn í ár.

Hann er komin eftir, 
at summi keypa fýrverk 
yvir internetið. Tað verð­
ur tollavgreitt á posthús­
inum, og hesar sendingar 
koma ikki við í hagtølini 
hjá politinum.

Annars sigur hann, 
at sølurnar eru óførar 
at halda reytirnar fyri 
søklu av fýrverki.

Í kunngerðini frá 1969 
stendur einki um, at bert 
er loyvt at selja fýrverk 
millum jól og nýggjár, 

men tey seinnu árini 
hevur politiið prakti­
serað at avmarka søluna 
til teir dagarnar.

Onkur hevur spurt, 
um tað er ráðiligt at 
senda fýrverk sum farm 
við ferðamannaskipum.

Til henda spurngir 
svarar Vilhjálmur 
Gregoriussen, stjóri á 
Skipaeftirlitinum, at 
strandfaraskipini skulu 
lúka serligar treytir 
fyri at føra fýrverk. Tað 
skal vera innilokað. Tær 
treytirnar lýkur eitt nú 
Smyril.

– Annars hava skipini 
eisini neyðrakettir um­
borð, og neyðrakettir 
eru eitt slag av fýrverki, 
sigur Vilhjálmur 
Gregoriussen.

Færri fýr­
verkssølur
Tað ber til at keypa fýrverk 
yvir netið, og hetta fýrverkið 
fær politiið ikki kunnleika um

Danska vaktarskipið 
Hvidbjørnen fekk sunnu­
dagin eina áheitan um 
at koma til hjálpar, tí ein 
av manningini umborð 
á Vesturbúgvanum varð 
blivin sjúkur, og skipið 
vildi hava ein lækna at 
koma til sjúklingn.

Hvidbjørnen var 
tætt við, og ætlanin var 
at seta læknan á Hvid­
bjørnen omborð fyri at 
kanna og viðgera sjúk­
lingin.

Men illveður gjørdi, 
at ikki bar til at seta 
gummibát út, og í sam­

ráð við skiparan á 
Vesturbúgvanum metti 
læknin á Hvidbjørnen, 
at neyðugt var at fáa 
sjúklingin undir lækna­
hond.

Hesi boð fekk MRCC, 
sum fekk sent tyrluna út 
eftir sjúklinginum.

Sjúklingurin kom 
umborð á tyrluna, sum 
síðan tók læknan á Hvid­
bjørnen við, og læknin 
kundi sostatt byrja við­
gerðina á veg inn.

Sjúklingurin kom á 
sjúkrahúsið, sum tók 
yvir at viðgera sjúkling­
in.

randi@sosialurin.fo

Læknin fór 
við til lands
Sunnudagin fór bjargingar­
tyrlan eftir einum sjúkum 
manni umborð á Vesturbugv­
anum og á veg inn tók hann 
læknan á Hvidbjørnen við


